
СТАТУТ ВКЛ 1529 ГОДА – ПОМНІК ПРАВА БЕЛАРУСІ 
А. А. Міхневіч 

Гісторыя Беларускай дзяржавы да нашых дзён не да канца 
даследавана, і застаецца шмат пытанняў, недакладнасцей і 
недарэчнасцей. Шматлікія дакументы і помнікі права, якія гавораць аб 
узнікненні, існаванні і развіцці беларускай дзяржаўнасці былі знішчаны 
на працягу стагоддзяў, а наконт тых, што засталіся, ідуць няспынныя 
спрэчкі. 

Адным з такіх помнікаў права з’яўляецца Статут 1529 года. Аб 
прыналежнасці яго да той ці іншай культуры і народа спрачаліся і 
спрачаюцца знакамітыя беларускія, літоўскія і польскія вучоныя. 
Найбольшая «барацьба» разгарнулася паміж літоўскімі і беларускімі 
навукоўцамі. Гэтыя спрэчкі не з’яўляюцца неабгрунтаванымі, бо і Літва, 
і Беларусь маюць пэўнае далучэнне да Статута ВКЛ 1529 года, а вось 
якое – гэта другое пытанне.  

Зыходзячы з гістарычных асаблівасцей тэрытарыяльнага падзелу 
Літвы і Беларусі, можна лічыць, што Статут адносіцца да спадчыны 
беларускага народа, як галоўнага і больш шматлікага насельніцтва зямлі 
ВКЛ у той час (продкі сучасных літоўцау паходзілі і пражывалі на 
тэрыторыі Жамойціі (нават сталіца Літвы Вільня – старажытны беларускі 
горад). Статут напісаны на старабеларускай мове, гэты факт сцвярджае 
нават польскі навуковец Лазутка. Статут 1529 года з’яўляецца вельмі 
прагрэсіўным нарматыўна-прававым актам для таго часу.  

Што ж паслужыла штуршком для стварэння Статута ВКЛ 1529 года? 
Было некалькі асноўных прычын: 

• Імкненне ВКЛ захаваць сваю дзяржаўнасць і сваё уласнае права. 
• Неабходнасць наяўнасці дакумента, які б рэфармаваў сацыяльныя 

адносіны, карыстуючыся прынцыпам гуманізма. 
• Шэраг эканамічных і палітычных прычын. 
Асноўнай перадумовай для стварэння Статута ВКЛ 1529 года стала 

ідэя будаўніцва больш моцнай і дэмакратычнай дзяржавы. Статут 
распрацоўваўся на працягу амаль ўсёй першай чвэрці 16 стагоддзя. На 
сойме было вырашана падрыхтаваць праект новага Статута. У пачатку 
16 ст. пачынаецца дзейнасць па распрацоўцы Статута. Сапраўдны састаў 
камісіі па стварэнню Статута 1529 года да нашых дзён дакладна не 
вядомы, але ж многія знакамітыя навукоўцы лічаць, што ў яе састаў 
уваходзіў сам Ф.Скарына. Гэты пункт гледжання сцвярджаецца тым, што 
Статут першапачаткова павінны быў быць надрукаваны ў скарынінскай 
друкарні [1, с.110]. Праект быў падрыхтаваны ўжо ў 1522 годзе, аднак з-
за шэрагу абставін не быў сцверджаны, і канчаткова быў падпісаны ў 
1529 годзе князем на вялікакняжацкім Сойме. 

На той час Статут з’яўляўся адным з найбольш прагрэсіўных законаў 
у Еўропе. «Работа над памылкамі» над праектам 1522 года зрабіла яго 
незаменным ва ўсіх сферах сацыяльных адносін і сапраўдным помнікам 
беларускага права. Зараз я хачу апісаць змест Статута 1529 года ў 
агульных рысах [1, c.112]. 

Кожная дзяржава, так ці інакш, раней або пазней, прыходзіць да 
станаўлення прававой дзяржавы. ВКЛ да такіх прагрэсіўных ідэй 
звяртаецца ўжо ў 16 стагоддзі ў Статуце 1529 года. Аднак жа прававая 
дзяржава не можа існаваць без рэгулявання і выканання гэтых правоў.  

Пасля разгляду Статута 1529 года можна выдзеліць некалькі асноўных 
крыніц, якія ляглі ў аснову статута: 

• Звычайнае права беларускіх земляў. 
• Адміністрацыйная і судовая практыка дзяржаўных органаў. 
• Нормы пісанага права, выкладзеныя ў Судзебніку Казіміра 1468 г. і 

іншых Граматах. 
• Нормы царкоўнага права. 
• Нормы запазычаныя з замежнага права. 
Класічная рымскае права таксама з’яўлялася адной з найважнейшых 

крыніц Статута. Шматлікія нормы былі запазычаны адтуль, аднак Статут 
быў вельмі самабытнымі і групаваўся па галіновай структуры права, 
падобнай на сучасную. Статут 1529 года складаўся з 13 раздзелаў, якія 
падзяліся на 285 артыкулаў. Статут меў непаўторны змест і стройную 

структуру [2, c.92]. На той час Статут 1529 года лічыўся сапраўдным 
прарывам ў прававой сферы жыццця і пазіцыяніраваўся, як першы ў 
Еропе сістэматэзаваны збор нормаў розных галінаў права. Структура 
Статута 1529 года была наступнай: раздзелы 1, 2, 3 былі прысвечаны, у 
асноўным, канстытуцыйнаму праву, чацвёрты і пяты – шлюбна-
сямейнаму і спадчыннаму праву, шосты – працэсуальнаму, сёмы – 
крымінальнаму, восьмы – зямельнаму, дзевяты – лясному і паляўнічаму, 
дзесяты – грамадзянскаму, адзінаццаты, дванаццаты і транаццаты – 
крымінальнаму і крымінальна-працэсуальнаму праву. 

Статут некаторыя вучоныя называлі кодэксам, аднак гэта не так, бо 
статут мае большую кампетэнцыю, рэгулюе розные сферы грамадскага і 
палітычнага жыцця ВКЛ. Статут 1529 г., у сваю чаргу, як і ўсе 
нарматыўна-прававыя акты меў свае адметныя рысы і шэраг 
новаўвядзенняў. Статут ўсталёўваў новы парадак правапрымяняльнай і 
праватворчай дзейнасці, галоўная роля ў развіцці права стала належыць 
статутам і соймавым пастановам. Таксама рэфармавалася сістэма судоў і 
судаводства. Самым цікавым новаўвядзеннем у судовай сістэме быў 
інстытут шляхецкіх прысяжных засядацеляў, які ў шматлікіх іншых 
еўрапейскіх краінах быў уведзены значна пазней. Намячаліся першыя 
рысы аддзялення судовай улады ад выканаўчай. Шмат увагі статутам 
надавалася грамадзянскаму праву і грамадзянскім праваадносінам. Закон 
уключаў у сябе рэгламентацыю розных формаў дагавора, здзелак, 
нормаў шлюбна-сямейнага і апякунскага права. У раздзеле, які быў 
прысвечаны грамадзянскаму праву, шмат ўвагі надавалася правам 
жанчыны. Нягледзячы на тое, што ВКЛ была феадальнай дзяржавай, 
Статут закранаў і праблему прававога становішча ўсіх катэгорый 
насельніцва і звяртаўся «як да багатых, так і бедных» Усе людзі маглі 
свабодна выязжаць за мяжу. Статут рэгламентаваў адносіны ў такой 
экзатычнай галіне, як прыродаахоўчае права: абараняліся лясы, бабры, 
сакалы і інш. Аднак самым важным было закрапленне нормаў 
канстытуцыйнага характэру ў першых трох раздзелах Статута, у якіх 
гаворылася аб суверынітэце ВКЛ, знешняй абарончай функцыі 
дзяржавы, статусе Вялікага князя, правах шляхты і г. д. [3, c.1 – 297]. 

Аналізуючы ўсё вышэйпералічанае, прыходзім да думкі, што 
заканадаўца Статута ВКЛ весь час змагаўся з засіллем абсалютызму і 
ўводзіў у Статут розныя «экзатычныя», па тых мерках, прававыя нормы, 
якія апярэдзілі свой час. Гэта тычыцца не толькі нейкай асобнай галіны 
права, але ж усіх без выключэння. Статут ВКЛ 1529 года – гэта азбука 
тагачаснага сацыяльнага жыцця краіны і так званая азбука гістарычнай 
прававой думкі Беларусі. Аналіз тэкста Статута дапамагае студэнтам і 

нават сучасным навукоўцам у галінах права, гісторыі, этнаграфіі 
узмацніць сваю прававую культуру і пабудаваць свой непаўторны погляд 
на гісторыю права старажытнай Беларусі. У Статут увайшлі нормы 
дзяржаўнага права, чаго ў той час не было ў заканадаўчай практыцы 
іншых еўрапейскіх дзяржаў. Статут фактычна прадстауляў сабой 
Канстытуцыю, ГК, КК, ГПК, КПК пад адной вокладкай. Структура 
статута, аднак, па мерках сённяшняга права, нязручная. Нягледзячы на 
прагрэсіўнасць Статута пераходным палажэнням і парадку змянення 
Статута прысвечаны толькі апошні артыкул. Відавочны ўплыў 
старажытнага Рымскага, Грэчацкага, Вавілонскага, Англа-саксонскага 
права. Падрабязнасць і яскравасць апісання амаль усіх аспектаў 
прававога жыцця краіны робяць Статут 1529 года непаўторным 
гістарычна-прававым помнікам Беларускай зямлі. Статутам карыстаюцца 
па сённяшні дзень, яго выкарыстоўваюць не толькі як каштоўны вучэбны 
матэрыял, але і як крыніцу для стварэння і удасканалення сучаснага 
права. Без яго існавання не ўяўляецца старажытная Беларусь, у мяне, 
напрыклад, ён асацыіруецца з праяўленнем найвышэйшай прававой 
думкі і з высокай якасцю яе рэалізацыі. Кожны разумее Статут па-
рознаму, вакол яго заўсёды ідуць спрэчкі, аднак гэта і з’яўляецца 
галоўным паказчыкам геніяльнасці складальнікаў гэтага дакумента. 
Статут заставіў у гісторыі Беларусі непазбыўны след, які ніколі не 
знікне. Не было б гэтага Статута, не было б і статутаў 1566г. і 1588 г. 
Нават А. Міцкевіч гаварыў пра Статут 1529 года: «Такога закона не мела 
сярэднявяковая Еўропа…» 

НЕКОТОРЫЕ ПРОБЛЕМНЫЕ ВОПРОСЫ ЗАКРЕПЛЕНИЯ ФОРМ 
ПРАВЛЕНИЯ В ЗАРУБЕЖНЫХ СТРАНАХ 

Д. В. Осика 
Форма правления, как общепризнанный элемент формы государства в 

любой стране, позволяет выяснить содержание и механизм осуществле-
ния государственной власти, ее суверенитета и народовластия. При этом 
закрепление форм правления во многих странах характеризуется значи-
тельной динамикой.  

Почти во всех конституциях указывается на принадлежность государ-
ства к той или иной форме правления, определение же данного институ-

